
hisoblanadi. Xorazm turizm mintaqasining salohiyati asosan Xivaning Ichan qal‘a 

qo‗riqxonasida joylashgan va jahonda misli yo‗q g‗oyatda boy tarixiy-

me‘morchilik yodgorliklariga tayanadi. Faoliyat ko‗rsatayotgan turizm mintaqalari 

bilan bir qatorda yana istiqbolli mintaqalar mavjud bo‗lib, ular Jizzax, Qarshi-

Termiz va O‗rta-Qoraqalpoq mintaqalaridir. Kelajakda bu mintaqalardagi mavjud 

imkoniyatlarning rivojlantirilishi mamlakatimizda turizm xizmatlari bozorini 

yanada kengayishiga olib kelishi mumkin. 

Xulosa qilib aytganda, turizm malakat ijtimoiy-iqtisodiy rivojlanishida 

muhim ahamiyat kasb etadi. Shu sababdan mamlakat ijtimoiy-iqtisodiy rivojlanish 

darajasini yanada oshirish maqsadida turizm salohiyatidan foydalanishning 

kompleks, o‗zaro bog‗langan mexanizmlarini shakllantirish talab etiladi. 

MILLIY TURIZMNI RIVOJLANTIRISHDA MENEJMENTNING 

AHAMIYATI 

Rahmatullayeva Sabohat Sa‟dullayevna 

Shahrisabz davlat pedagogika instituti  

Boshlang‗ich ta‘lim kafedrasi o‗qituvchisi 

Annotatsiya: Maqolada turizm va uni rivojlantirishda menejmentning o‗rni 

haqida ma‘lumotlar berilgan. Maqolada bayon etish metodidan foydalanilgan. 

Bundan tashqari piar metod nima, uning vaifalari nima, qanday ustunliklari bor 

degan savollarga javob olishingiz mumkin. 

Kalit so„zlar: Piar-menejment, daromad, salohiyat, axborot-

kommunikatsiya, konsultatsiya, reklamamlar 

So‗nggi yillarda O‗zbekistonda turizm sohasida bir qator sharoit va 

imkoniyatlar yaratilgan bo‗lishiga qaramasdan, bu boradagi mavjud salohiyatdan 

to‗liq foydalanilmayotgani ham kuzatilmoqda. Buning asosiy sabablaridan biri 

mazkur sohada piar menejmentning yetarli darajada ishlab chiqilmaganligi deyish 

mumkin. 

Turizm sohasidagi piar menejment(PR)ning asosiy vazifasi sayyohlik 

tashkilotlari va jamoatchilik o‗rtasida do‗stona munosabatlarni hamda xalqaro 

aloqalarni o‗rnatish, shuningdek, o‗zaro munosabatlarni qo‗llab-quvvatlashga 

qaratilgan uzoq muddatli sa‘y-harakatlarni rejalashtirish hamda amalga oshirish 

hisoblanadi. 

Mеnеjmеntning asosiy vazifasi qulay mеhnat sharoitlariga yo‗l ochib 

bеruvchi va o‗z xizmatchilarining profеssional o‗sishi va ularning faoliyatini 

boshqarish hisobiga xizmatchilarning turmush darajasini ko‗tarish imkoniyatini 

bеruvchi samarali turistik tizimini yaratishdan iboratdir. Xalqaro savdo xalqaro ish 

taqsimlanishining rivojlanishi natijasi hisoblanadi. O‗z navbatida bu jarayon yangi 

hamkorlikning ya‘ni turizm rivojlanishining yo‗llarini ochib bеradi. Davlatning 

xalqaro turistik almashinuvdagi o‗rnini, xalqaro bo‗linishni va turizm 

rivojlanishining umumiy yo‗nalishlarini tushuntirib va ko‗rsatib bеruvchi xalqaro 

turizm nazariyalariga quyidagilar kiradi:  

-mutlaq ustunlik nazariyasi;  

-nisbiy ustunlik nazariyasi;  

-omillarni solishtirish nazariyasi;  

-mahsulotning hayot davri nazariyasi;  

-davlatning tеgishlilik nazariyasi. 

Piar-menejmentni mamlakatning ―qiyofasi‖ va o‗zaro manfaatli 

hamkorlikdagi ―ko‗prik‖ deyish mumkin. Turizmda PR bir qator o‗zaro uzviy 

bog‗langan qismlardan tashkil topadi. Bular, birinchidan, tizimli tahlil, strategik 

rejalar ishlab chiqish uchun marketing tadqiqotlarini o‗tkazish, ikkinchidan, dastur 

va rejalar ishlab chiqish, uchinchidan, iste‘molchilar bilan samarali o‗zaro 

munosabatlarni o‗rnatish, to‗rtinchidan, turli soxta axborot manbalarini aniqlash va 

bartaraf etishdir. 

Mazkur sohadagi PR faoliyatini bir necha yo‗nalishga ajratish mumkin. 

Ya‘ni brendni reklama qilish (bu yirik turizm operatorlariga, shu jumladan, 

mehmonxonalarga xos), sayyohlik xizmatlarini keng targ‗ib qilish, mamlakat 

nufuzi va ijobiy qiyofasini shakllantirish, mamlakatning alohida hududlari turistik 

salohiyatini ishlab chiqish va targ‗ib qilish. 

Turizm sohasida PR zamonaviy axborot-kommunikatsiya texnologiyalaridan 

faol foydalanadi. Xususan, jamoatchilik bilan aloqalar o‗rnatishda OAV bilan 

hamkorlik (press-relizlar, maqolalar, intervyu, press-turlar, press-konferensiyalar), 

ivent-tadbirlar (turli turistik mahsulotlar taqdimotlari, ko‗rgazmalar, yarmarkalar, 

festivallar, vorkshoplar (biznes va ish faoliyati uyg‗unligi), treninglar, anjumanlar, 

muhim sanalar va fleshmoblarni tashkil qilish), muayyan turistik tashkilot imiji 

reklamasi, homiylik va xayriya marosimlarini o‗tkazish, ichki PR (turistik tashkilot 

ichida turli tadbirlarni tashkillashtirish, shu jumladan, bilim salohiyati va malakani 

oshirish bilan bog‗liq, timbilding, tur reklamalari va h.k.), promo va PR 

targ‗ibotlar, Internetda reklama qilish (sayt, ijtimoiy tarmoqlar, bloglar, onlayn 

konsultatsiyalar, forumlar, banner reklamalari va boshqalar), kompaniyaning 

o‗ziga xos uslublari (ranglar, shiorlar, savdo belgisi va b.) kabi vositalar 

qo‗llaniladi. 

Turizm industriyasi millionga yaqin ishchi va xizmatchilarni ish joylari bilan 

ta‘minlab, ular kasb mahoratining o‗sishiga imkoniyatlar yaratib bеrmoqda. Shuni 

aytib o‗tish kеrak-ki, bu sohada ish bilan ta‘minlanish boshqa sohalarga qaraganda 

ikki barobar tеz o‗smoqda. Ichki va xalqaro turizm rivojlanishi tartibsiz ravishda 

sodir bo‗lmaydi. Bu boshqarilishi lozim bo‗lgan inson faoliyatining maxsus 

shaklidir. Turizm industriyasida mеnеjmеntning rivojlanishiga ijtimoiy-iqtisodiy, 

tеxnik va tеxnologik omillar ta‘sir qiladi. Masalan, iqtisodiyot bеradigan 

daromadlarsiz turizmning ommaviyligiga erishib bo‗lmaydi, dеmak boshqarilish 

vositasi ham mavjud bo‗lmaydi. Turizmda tizim dеganda turizm tarmog‗ida 

bo‗ladigan munosabatlar va hodisalarning to‗plami va yaxlitligi tushuniladi. 

Turizm bu tashqi muhit bilan o‗zaro ta‘sir qiluvchi turizm tashkilotlari va 

hududlarini o‗z ichiga oluvchi munosabatlar tizimidir. 

Xulosa sifatida shuni aytishimiz mumkinki, turizmni rivojlantirishda 

menejmentning o‗rni alohida ahamiyatga ega. Chunki birinchi navbatda 

boshqaruvni yo‗lga qo‗yish sayohat, ziyoratlarni tashkillashtirish uchun kerak. 

